Nafarroako Parlamentuko Mahaiak, 2014ko maiatzaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, inbertsio-proiektuen abaletarako deialdiaren ildo nagusiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko maiatzaren 6an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Nafarroako Gobernuko Politika Ekonomiko eta Enpresarialaren zuzendari nagusiak, María Jesús Valdemoros andreak, agerraldia egin zuen Parlamentuan iragan apirilaren 15ean, ezagutarazte aldera 2013an zehar ekintzailetza sustatzearen eta enpresa-jarduera dinamizatzearen arloan garatutako neurriak nahiz legegintzaldiaren amaiera arte aurreikusitakoak, eta hauxe adierazi zuen:

“Abian den urteari dagokionez, inbertsio-proiektuetarako abal-deialdi berri bat eginen da. 4 milioi euroko gehieneko muga izanen du, eta 1.500.000 eurokoa proiektu bakoitzeko.

Deialdi honen azken xehetasunak lantzen ari gara. Laguntzak eskatzen ahalko dituzte Nafarroan gauzatutako inbertsio-proiektuek, baldin eta Nafarroaren ekonomiako sektore estrategikoetako proiektutzat har badaitezke. Hortaz, honako sektore hauetako proiektuei buruz ari gara: nekazaritzako elikagaiak, biofarmazeutikoa, energia berriztagarriak, automozioa, mekatronika eta nazioartekotze-prozesuetan dauden enpresak”.

Hori dela-eta, hauxe jakin nahi dut:

• Zeintzuk dira deialdi horretako ardatz nagusiak? Deialdi horren zirriborroa eskatzen dugu.

